
                                СКОПЈЕ, Македонија 

Преостанува уште една недела до НАТО самитот во Букурешт. Сепак 
обидите на Maкедонија да стане членка натранс-Атланската алијанса се 
уште е неизвесна. Зачудувачки е што проблем претставува името на 
земјата, кое Грција не го признава, а не она што ние го бележиме како 
цивилни и воени реформи кои Македонија трудољубиво ги остварува.  

Пред седум гоини Македонија добиваше безбедносна помош. Сега ние 
придонесуваме со 3,5% од нашите трупи кои се ангажирани во странски 
безбедносни мисии – главно во Авганистан. Деведесет отсто од нашите 

грѓани го поддржуваат членството во НАТО, што е реткост во регионот. Поддршката за 
алијансата го обединува мултиетничкото македонско општество и ги премостува етничките, 
партиски, социјални поделености. 

 
Антонио Милошоски

Нашата блиска соработка со НАТО датира од времето на интервенцијата против режимот на 
Слободан Милошевиќ бво Србија во 1999 година. Македонија беше клучна земја за 
поддршка на алијансата во регионот, обезбедувајќи инфраструктура и логистика за 
борбените операции на НАТО. Ги отворивме и вратите за 380.000 бегалци од Косово кои беа 
згрижени во Македонија. Некои од нив продолжија да живеат во Македонија.  

Косово и денес останува важно безбедносно прашање, а Македонија го поздравува крајот на 
договорот. Ние сме земја домаќин на логистичкиот штаб на КФОР, силите за стабилизација 
на Косово. Со тој штаб, кој е финансиран од нашиот буџет, раководи македонската армија. 

Независноста на Косово од минатиот месец ја промени безбедносното и политичка позиција 
на Балканот. Се уште не знаеме како на крајот се ќе заврши. Во последниве години во 
западен Балкан е направен голем напредок за одржување на стабилноста и проширување на 
нашите економии. Тоа во голема мера е остварено благодарејќи на позитивната улога 
одиграна од ЕУ и САД во регионот во последната деценија. 

Сепак постои одреден број на потенцијални извори на нестабилност. Политичките структури 
во Косово не се целосно развиени. Политичкото единство во регионот е слабо. Од 
безбедносен аспект присуството на НАТО е се уште потребно, особено во и околу Косово, за 
да помогне да се обележат границите и да се следи недозволената трговија и организираниот 
криминал. 

Од витално значење е позитивна порака од ЕУ и САД за интеграција во НАТО и ЕУ. 
Членството во НАТО претставува зацврстување на напредокот во регионот. Во таа смисла, 



напредокот, стабилноста и просперитетот ќе зајакнат на Балканот доколку Албанија, 
Хрватска и Македонија идната недела во Букурешт добијат покана за членство во НАТО.  

Колку повќе земји од Балканот се приклучат на НАТО, толку помалку ќе биде потребно 
присуството на НАТО на Балкан. Алијансата тогаш би била ослободена да се справи со 
предизвици на други места. 

Ако се земе во предвид што е влогот, членството на Македонија во НАТО не би требало да е 
заложник поради билатерален спор со Грција за името на мојата земја. Сепак, токму тоа се 
случува во изминативе неколку месеци.  

Нашите војници се борат во Авганистан рамо до рамо со Грци, Американци, Холанѓани и 
други. Никому не му пречи ознаката “Македонија” на нивните униформи. Од Македонија 
беше побарано да ги исполни критериумите од акциониот план за членство за да биде 
поканета за членство во НАТО. Тоа ние го направивме. 

Прашањето за името кое се води со Грција е билатерално. Подготвени сме да го решиме 
заедно со нашите грчки пријатели. Подготвени сме за компромис. Но, не сакаме да не 
присилуваат да прифатиме решение за нашето име како услов да влеземе во НАТО. 

Мојата земја останува посветена на времената спогодба од 1995 година во која се согласивме 
– а ОН беше гарант – дека ниту Македонија ниту Грција нема едни на други да го попречат 
влезот во меѓународни организации. 

Членството во НАТО и почетокот на разговорите за пристапување со ЕУ се двата главни 
приоритети на Македонија – без оглед на тоа кој е на власт. Но Македонија нема да сопре 
поради притисок. 

Прашањето за името не треба се реши во НАТО. Алијансата треба да биде фокусирана на 
безбедноста. Доколку тоа го имаме во предвид, треба да е јасно дека исклучувањето на 
Македонија од клубот нема да помогне за зајакнување на безбедноста на Балканот. 
Всушност, може да донесе токму спротивни резултати. 

Г-дин Милошоски е Министер за надворешни работи на Македонија. 


